
ВОВЕД
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВAЊЕ НА ЗАКОНОТ

Законот за основање на Агенција за финансиска поддршка во земјоделството и руралниот развој („Службен весник на Република Македонија“ број 72/2007 ; 5/2009; 43/14; 193/15 и 39/16 ) е донесен во 2007 година и беше изменет и дополнет во 2009 година со цел истиот дополнително да се усогласи со Регулативите на ЕУ бр. 32006R1085 32005R1290 и 32006R0885. Со измените во 2014, 2015 и 2016 се извршени измени со цел усоглсување на законот со измените во  Законот за прекршоци и Законот за општа управна постапка. 
Министерството за земјоделство, шумарство и водостопанство пристапи кон изменување и дополнување на одредени одредби од законот заради негово усогласување со новите правила на управување и спроведување на финансиската помош на Европската Унија за Република Македонија според инструментот за предпристапна помош во областа на политиките за земјоделство и рурален развој ИПА 2 предвидени во Секторска спогодба меѓу Владата на Република Македонија и Европската Комисија за воспоставување на одредби за управување и спроведување на финансиската помош на Унијата за Република македонија според инструментот за претпристапна помош во областа на политиките за земјоделство и рурален развој (ИПАРД), како и подобрување на функционалноста на законот и доуредување на одредени постапки уредени со законот, заради поефикасно нивно спроведување. 
Во текстот на законот се направени измени и дополнувања во делот на општите одредби во насока на терминолошко допрецизирање и усогласување  на истите со новите тремини согласно новата европска регулатива за ИПА 2 . Воедно е направена измена и во насока на   давање можност за формирање на подрачни единици на Агенцијата за финанасска поддршка во земјоделството и руралниот развој, додадена е нова глава V СПЕЦИФИЧНОСТИ ВО ПРАВАТА, ОБВРСКИТЕ И ОДГОВОРНОСТИТЕ НА ВРАБОТЕНИТЕ со кои подетално се утврдуваат правата и обврските на вработените во кои се предвидува и процент за зголемување на платите на вработените како политика за задржување на кадрите, проблем со кој во последнитите неколку години се соочува  Агенцијата поради одлив на високостручни кадри.  
Се врши усогласување на роковите за донесување на решенија за одобрување на финансиска поддршка согласно новите рокови предвидени во регулативата за ИПА 2, како и се определувааат поинакви рокови за донесување на решенија, поради сложеноста и специфичноста на постапката од оние предвидени во Законот за општа управна постапка. 

Се предвидува и новина и по однос на повратот на средства со кој им се овозможува на лицата кои треба да извршат поврат на нивно барање да се овозможи враќање на средствата на рати, како и прецизирање на роковите за течење на камати.
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГ ЗАКОНОТ

Основна цел за донесување на законот е негово усогласување со новите правила на управување и спроведување на финансиската помош на Европската Унија за Република Македонија според инструментот за предпристапна помош во областа на политиките за земјоделство и рурален развој ИПА 2  како и подобрување на функционалноста на законот и доуредување на одредени постапки уредени со законот, заради поефикасно нивно спроведување.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

За спроведување на овој закон се потребни дополнителни финансиски средства од Буџетот на Република Македонија кои се однесуваат на предложеното законско решение  за зголемување на платата на вработените .
IV. ПРОЦЕНА НА ФИНАНСИСКИ СРЕДСТВА ПОТРЕБНИ ЗА СПРОВЕДУВАЊЕ НА ЗКОНОТ И НАЧИН НА НИВНО ОБЕЗБЕДУВАЊЕ КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на овој закон потребно е да се предвидат дополнителни средства  во Буџетот на Република Македонија во делот плати за Агенцијата и тоа во износ од 23.000.000,00 денари за 2018 година , за 2019 и 2020 година во износ од 33.000.000,00 денари. Зголемувањето на износ за плати во наредните години е од причина што Агенцијата во текот на 2018 година планира зголемување на бројот на вработените за уште 68 вработени.
V. ДОНЕСУВАЊЕ НА ЗАКОНОТ ПО СКРАТЕНА ПОСТАПКА
Со оглед на тоа дека не се работи за обемен и сложен закон, се предлага согласно член 170 од Деловникот на Собранието на Република Македонија да се разгледа Предлогот на закон и да се донесе по скратена постапка.
ПРЕДЛОГ –ЗАКОН  ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ОСНОВАЊЕ НА АГЕНЦИЈАТА ЗА ФИНАНСИСКА ПОДДРШКА ВО ЗЕМЈОДЕЛСТВОТО И РУРАЛНИОТ РАЗВОЈ

Член 1

Во Законот за основање на Агенција за финансиска поддршка во земјоделството и руралниот развој („Службен весник на Република Македонија“ број 72/2007 ; 5/2009; 43/14 ; 193/15 и 39/2016), во членот 1 после зборовите „рурален развој“ се додаваат зборовите „специфични права, обврски и одговорности на вработените“.
Член 2

Во членот 2-а, став (1 )  точката 2 се менува, и гласи: 
,,2.„Барање“ е образец или електронска апликација со наведена потребна документација со цел за одобрување и/или исплата на финансиска поддршка од програмите кои ги спроведува Агенцијата ;”
По точка 2 се додаваат две нови точки 3 и 4, кои гласат:

,,3. „Потенцијален примач“ е  правно или физичко лице кое има склучено договор за финансиска поддршка со Агенцијата или на кое со решение му е одобрена финансиска поддршка ;”
,,4. „Примач“ е правно или физичко лице на кое со решение му е одобрена исплата на финансиска поддршка ;”
Точките  3, 4 и 5  стануваат точки 5, 6 и 7. 
Точката 6 се брише.

Точките 7 и 8 стануваат точки 8 и 9. 

По ставот (1) се додава нов став (2), кoј гласи: 

,,(2)Доколку во Билатералните договори склучени помеѓу Република Македонија и Европската Унија за користење на средства од претпристапната помош на Европската унија е предвидено поинакво значење на изразите од став 1 на овој член, преовладува значењето утврдено во Билатералните договори“.
Член 3

По членот 3 се додава нов член 3-а, кој гласи:

„Член 3-а

За вршењето на работите од својата надлежност, Агенцијата може да формира подрачни  единици  надвор од своето седиште.“

Член 4 

 Во членот 7 став (1) алинеја 1  зборот „и“ се брише и после зборот“обработка“ се додаваат зборовите „и одобрување“.
Во алинеја 5 зборовите „и технички“ се бришат.

Во алинеја 10 зборовите „со баратели “ се заменуваат со зборовите “со потенцијалните примачи“.

Во алинеја 12 после зборот „закон“ се додаваат зборовите „ и билатерални договори склучени меѓу Република Македонија и Европската унија.“
Член 5

Во член 8 после ставот (1) се додаваат два нови става (2) и (3), кои гласат:

,,(2) Поради проверка на одредени критериуми при реализација на средствата од претпристапната помош на Европската Унија за рурален развој, Агенцијата има право на користење на податоци од Централниот депозитар за хартии од вредност, согласно начин и услови пропишани од страна на Депозитарот.

(3) Податоците од став (2) на овој член Агенцијата ќе ги користи исклучиво за потребите за утврдување на критериуми при доделување на финансиска поддршка и со истите ќе постапува согласно закон.”

Ставовите (2) и (3) стануваат ставови (4) и (5).
Член 6

Во Членот 10 после став (2) се додава нов став (3), кој гласи:

„(3) Доколку исплатата на средствата од став (2) на овој член не е можно да се изврши согласно законодавството на Европската унија, а истата е во согласност со законодавството на Република Македонија, исплатата на средствата се врши од годишната Програма за финансиска поддршка за руралниот развој.”
Член 7

Во членот 11  во став (4) точка 5 се менува и гласи:

,,5) поседува  меѓународно признат сертификат  издаден од официјален европски тестатор, член на здружението ALTE  на  европски тестатори на Б2 (В2) нивото на ЦЕФР (CEFR) , односно  ИЕЛТС so 5-6 поени, ФЦЕ, БЕК В, ИЛЕК, ИКФЕ, БУЛАТС, АПТИС  или ТОЕФЕЛ ПБТ ( TOEFL PBT)  најмалку 500 бода, ТОЕФЕЛ ЦБТ ( TOEFL CBT) најмалку  175 бода  или ТОЕФЕЛ ИБТ ( ТОЕФРЛ ИБТ) најмалку 60 бода , или ДЕЛФ, ТЦФ, ТЕФ или Гете сертификат, ТестДаФ .”
Точка 6 се менува и гласи:

,,6) поседува сертификат за познавање на комјутерски програми за канцелариско работење”.
Член 8
Во членот 14  во став (2) зборовите „полугодишен и“ се бришат.

По ставот (2) се додава нов став (3), кој гласи:

(3) „Извештајот од став (2 )на овој член се доставува до  Министерството за земјоделство, шумарство и водостопанство најдоцна до 15 јули во тековната година за претходната година.“ 
Член 9
По членот 15 се додава нов дел V, нов наслов и нови четири члена  15-а, 15-б, 15-в, 15-г, кои гласат:

„V. СПЕЦИФИЧНОСТИ ВО ПРАВАТА, ОБВРСКИТЕ И ОДГОВОРНОСТИТЕ НА ВРАБОТЕНИТЕ

Месечна плата, надоместоци, награди и бонуси

Член 15-а

Средствата за плати, додатоци на плата, и други надоместоци  на вработените во Агенцијата се обезбедуваат од Буџетот на Република Македонија.

Вработените во Агенцијата добиваат 30% повисока плата од платата на административните службеници вработени во органите на државна управа, како дополнување на редовната плата поради посебните и специфицните  работни услови, како и поради посебната одговорност која произлегува од работното место.
 Вработените може да добијат парична награда за  долгогодишна стручна работа, организациски унапредувања, успех во поединечни подрачја на работа во вршењето на работните задачи и подобрување на угледот на службата  најмногу во износ од една месечна плата на годишно ниво.
Забрана на други активности

Член 15-б

Вработените во Агенцијата за времетраењето на нивниот работен однос во Агенцијата не смеаат да примаат никакви надоместоци или плаќања, или да давааат било какви услуги на субјектите кои се јавуваат како баратели на финансиска поддршка пред Агенцијата.

Вработените во Агенцијата не смеат да вршат никаква друга функција, должност или дејност поврзана со остварување на профит која е во судир со извршување на нивните работни обврски и задачи.

Вработените не смеат да вршат дејност која е во судир со нивната службена должност како сопственици или партнери во трговските друштва, членови на органи на управување или надзор во трговските друштва кои се јавуваат како баратели на средства од Агенцијата.
Обврска на вработените 

Член 15-в

Вработените во Агенцијата се обврзани податоците кои се однесуваат на субјектите кои поднесуваат барања да ги користат исклучително само за извршување на своите работни обврски и задачи, со исклучок на податоците кои согласно Закон се јавни.

Обврската за неоткривање на податоциите од став 2 на овој член не се однесуваат на податоци кои се откриваат на органи и институции за спроведување на законите, договори за соработка со трети субјекти заради реализација на надлежностите на Агенцијата или надлежен суд.
15-г

Вработените треба да го почитуваат кодексот на однесување кој го донесува Директорот на Агенцијата.

Непочитување на одредбите од Кодекссот повлекува дисциплински мерки мерки , вклучувајки и престанок на работниот однос за потешки повреди.“
Член 10
Член 18 се менува и гласи:

,,По однос на примените барања за финансиска поддршка за мерките за директни плаќања Агенцијата донесува решение за исплата во рокот за исплата утврден во Законот за земјоделство и руралниот развој.

Решенијата за одбивање на барањето за финансиска поддршка од став (1) на овој член  се донесуваат најдоцна  три месеци по крајниот рок за исплата од ставот 1 на овој член.

По однос на примените барања за мерките  во руралниот развој финансирани од Буџетот на Република Македонија и Буџетот на Европската Унија  Агенцијата издава решение кое го доставува до странката најдоцна во рок од шест месеци од истекот на рокот за поднесување на барањето за финансиска поддршка утврден во програмите за финансиска поддршка, односно оглас за доставување барања за финансиска поддршка.

Поради должината и сложеноста на извршувањето на контролите при спроведување на одделни мерки , Агенцијата може да го издаде решението и по предвидениот рок од став (3) на овој член, но истиот не може да биде подолг од утврдениот рок за исплата на финансиски средства наведен во програмите за финансиска поддршка.’’
Член 11
Во член  19 пред ставот (1) се додава нов став (1),  кој гласи:

„(1) Барањето за финансиска поддршка од член 18 на овој закон потребно е да  содржи минимум задолжителните податоци и документи предвидени во образецот на барањето за финансиска поддршка со цел истото да биде предмет на понатамошна обработка .“

Став (1) станува став (2) .

Во став (2) зборовите „став 1“ се бришат.

Став (2) станува став (3).

Во став (3) зборовите “ставот 1,, се заменуваат со зборовите ,,ставот 2”.
Член 12
Во член 21 став (4) се менува и гласи:

,,(4)Договорите од став (1) на овој член имаат карактер на управни договори согласно Законот за општа управна постапка и против истите незадоволната страна може да заведе управен спор .’’
Во член 21 во став (5) зборовите „три месеци“ се заменуваат со зборовите „шест 
месеци“.
По став (5) се додаваат два  нови става (6) и (7)   кои гласат:

,,(6) Поради неисполнување на договорните обврски од договорите од став (1) на овој член, Агенцијата може да примени санкции кон  примачот на финансиска поддршка во висина од 2-10% од вредноста на договорот во зависност од сериозноста  на повредата.

(7) Начинот, постапката и условите за примена на санкциите од став (6) на овој член ги пропишува директорот .”

Член 13
Во член 22 по алинеја 6  се додаваат две  нови алинеи 7 и 8, кои  гласат:

„–начин, постапка и услови за ракинување на договорот и

-санкции поради неисполнивање на договорни обврски.’’
Член 14
Во член 24-а по став (2) се додаваат четири  нови  става (3), (4), (5), и (6),  кои гласат:

,,(3) Средствата кои примачот  е должен да ги врати со решението од  став (1 )на овој член, Агенцијата ќе му овозможи да ги врати на рати само доколку поднесе барање во рок од 10 дена од денот на приемот на решението.

(4) Агенцијата и примачот потпишуваат договор со кој ја утврдуваат динамиката на враќањето на средствата, која не може да биде повеќе од 12 еднакви месечни рати.

(5) Доколку повратот на средства се врши согласно алинеите 1 и 4 од став (1) од овој член законската затезна камата се пресметува од денот на исплата на финансиската поддршка.

(6) Доколку повратот на средства се врши согласно алинеите 2 и 3 од став ( 1) од овој член законската затезна камата се пресметува од истекот на рокот од став (2) на овој член. ‘’
Ставовите (3) и (4) стануваат ставови (7) и (8).

Во ставот (7) зборовите „во рамките на иста буџетска година“ се бришат.

Член 15
Во член 24-б во став (2) зборовите ,,не можат да поднесат барање за финансиска поддршка“ се заменуваат со зборовите ,,не можат да користат финансиска поддршка”.

По ставот (2) се додава нов став (3), кој гласи:

,,(3) Евидентирањето во листата од став (1) на овој член се врши врз основа на правосилна судска пресуда со која е потврдена злоупотреба на финансиска поддршка”.

Ставот (3) станува став (4).
Член 16
Во член 25 во став (2) после зборот ,, исправи” се додаваат зборовите ,, и е одговорен за веродостојноста и вистинитоста на податоците.’’

Во член 25 по ставот (4) се додава нов став (5), кој гласи:

,,(5) Барањето за финансиска поддршка за мерките за руралниот развој финансирани од Буџетот на Република Македонија и Буџетот на Европска комисија не може да се прошири, измени или замени со друго барање до донесување на конечен управен акт “ 

Член 17
Во член 28 став (2) се менува и гласи:

,,(2)  Агенцијата е должна на својата интернет страница најдоцна до 30 јуни од годината која следи по финансиската поддршка во која се доделени финансиските средства да ги објави корисниците на финансиска поддршка од Буџетот на Европска Унија по име, локација и висина на исплатени средства како и природа и цел на доделениот договор .” 
Член 18
Во Член 30-а  став (1) се менува и гласи:

(1) „ Агенцијата врши контрола на  самото место кај оние физички или правни лица кои се баратели или потенцијални примачи и примачи на финансиска поддршка  од програмите на финансиска поддршка кои ги спроведува Агенцијата. 
По став (1) се додава  нов став (2)  кој гласи:

,,(2) По исклучок од став (1) на овој член Агенцијата не врши  контрола на самото место за оние мерки за кои во програмите за финансиска поддршка е утврдено дека не се спроведуваат од страна на Агенцијата.”

Ставовите (2) и (3)  станува ставови  (3) и (4).
После ставот (4) се додава нов став (5) кој гласи:

„(5) По исклучок и кога тоа е потребно, Агенцијата има овластување да може да изврши контрола  кај добавувачите на барателите или потенцијалните примачи и примачи  од програмите кои ги спроведува Агенцијата, како и нивните поврзани субјекти.“ 
Ставовот  (4) станува став (6).

Член 19
Во член 30-б став (1) после зборовите„ спроведе„ се додаваат зборовите „ на дел или на сите барања за финансиска поддршка и тоа најмалку во  една од следниве фази:“

Во став (1) алинеја 3  зборовите ,,членот 19’’ се заменуваат со зборовите ,,членот 21’’.

Став (2) се брише.

Член 20

Член 30-в се брише.
Член 21
Глава XI –а Прекршочни одредби се брише.

Членовите 34-а, 34-б, 34-в , 34-г и 34-д се бришат.
Член22
Овој закон влегува во сила со денот на неговото објавување во ,,Службен весник на Република Македонија “.
ОБРАЗЛОЖЕНИЕ НА ПРЕДЛОГ-ЗАКОНОТ

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Предлог законот содржи 22 члена чија основна цел е измена и дополна на Законот за основање на Агенција за финансиска поддршка во земјоделството и руралниот развој во насока на усогласување на законот со новите правила на управување и спроведување на финансиската помош на Европската Унија за Република Македонија според инструментот за предпристапна помош во областа на политиките за земјоделство и рурален развој ИПА 2  како и подобрување на функционалноста на законот и доуредување на одредени постапки уредени со законот, заради поефикасно нивно спроведување.
Во тој контекст во член 1 во предмет на законот се додаваат специфичните права, обврски и одговорности на вработените како нова глава која се додава со овој  предлог закон .
Во членот 2 се врши усогласување на дефинициите на одредени поими употребени во законот со цел нивно терминолошко  усогласување  со новите термини предвидени во Секторската спогодба склучена помеѓу Владата на Република Македонија и Европската Комисија. Воедно овде се дава можност  барањето за финансиска поддршка од сите Програми кои ги имплементира Агенцијата биде и во електронска форма , следејќи ги новите технологии а со цел   олеснувањето на процесот на аплицирање.
По членот 3 е додаден  новиот член 3-а со кој е  дадена можноста Агенцијата да формира подрачни единици надвор од своето седиште а се со цел за поголема економичност како во вршењето на контролите на лице место така и во процесот на административна обработка на барањата за финансиска поддршка. 
Во членот 4 се направени одредени измени на  членот 7 од законот со дополнување на одредени работи кои ги врши Агенцијата. 

Во членот 5    додадени се нови ставови кои даваат правна основа за користење на податоци од Централниот депозитар на хартии од вредност од страна на Агенцијата , со цел проверка на нови  критериуми при доделување на финансиска поддршка од мерките финансирани од Буџетот на Европската Унија за соодветност на барателите за финансиска поддршка . Имајќи во прдвид дека согласно Законот за хартии од вредност овие податоци претставуваат деловна тајна и истите може да се користат само ако со посебен закон тоа е предвидено е направена соодветна правна основа за користење на овие податоци. Воедно ова измена претставува и барање кои произлегува од ИПАРД Програмата 2014-2020 и од Секторската спогодба склучена помѓу Владата на РМ и Европската Комисија за воспоставување на правила за управување и спроведување на помошта на Унијата за Република македонија според ИПА бо областа на политиките за земјоделство и  рурален развој . 
Во членот 6 е извршена одредена измена со која се дава можност доколку не може да се изврши исплата на мерките финансирани од Буцетот на ЕУ, согласно законодавството на ЕУ а таа исплата е во согласност со нашето законодавство да се изврши исплата согласно нашите позитивно правни прописи од програмата за рурален развој. Истата измена е во насока на надминување на проблемите кои ги имаше Агенцијата во минатиот период при исплата на обврски од ИПАРД предмети каде што беше потребно да се бара пренамена на средства од други ставки на оваа ставка. 
Во членот 7 од законот се врши измена по однос на условите кои Директорот на Агенцијата треба да ги исполнува и истата измена е усогласување со измените во Законот за административни службеници.  Во членот 8 се прави измена по однос на поднесувањето на извештаите од страна на Агенција за реализација на програмите при што се брише обврската за полугодишен извештај како и се пролонгира рокот за доставување на годишниот извештај до 15 јули во тековната година за претходната година, а се со цел да се достават поверодостојни и целосни податови со оглед дека исплатата се одвива  до 30 јуни согласно Законот за земјоделство и рурален развој. Во член 9 се воведува нова глава СПЕЦИФИЧНОСТИ ВО ПРАВАТА, ОБВРСКИТЕ И ОДГОВОРНОСТИТЕ НА ВРАБОТЕНИТЕ  во која   во 4 члена се образложуваат правата и обврските на вработените, забраната за други активности и месечната плата и другите надоместоци и бонуси.Овие предлог решенија се наметнаа како потреба, а со цел задржување на стручниот кадар на кој имаше поголем одлив во изминатите години.  Воедно како причина за ваквото законскo решение доведе и поголемата одговорност на вработените во Агенцијата во извршување на своите работни задачи  споредено со административните службеници во другите органи на државна управа.
Во прилог на ова законско решение се имаше во предвид и искуството во останатите платежни агенции во регионов (Хрватска, Словенија) како и барањето во Рaмковна спогодба меѓу Република Македонија за стапувана од страна на Владата на Република Македонија и Европската Комисија за постапките за спроведување на финансиската помо од Унијата за Република македонија во рамките на спроведување на помошта според Инструментот за претпристапна помош (ИПА II )  каде се предвидени утврдување на мерки за успешност, стимулации и други награди соодветнин за сите нивоа, земајќи го во предвид постигнувањето на целите.
Во  член  10  внесени се измени по однос на роковите за донесување на решенија од страна на Агенцијата, кои рокови се дефинирани поразлично од законските решенија во Законот за општа управна постапка, имајќи ја во предвид специфицноста и сложеноста на постапката, која бара предвидување на подолги рокови.
Во членот 11 внесена е измена по однос на минимумот на задолжителни елементи кои треба да ги содржи барањето за финансиска поддршка со цел да биде понатаму предмет на понатамошна обработка. Ваквата измена се наметна како потреба со цел   да се надминат проблемите со старото законско решение каде Агенцијата согласно законот за општа управна постапка мораше да бара дополнување на барањата дури и во случај на  барања  без задолжитечните елементи потребни за обработка, а кое нешто доведуваше до пролонгирање на рокот за одлучување по барањата.
Во членот 12 извршена е измена по однос на карактерот на договорите за финансиска поддшка и е предвидено дека истите ќе бидат третирани како управни договори согласно Законот за општа управна постапка и е предвидена надлежност на Управниот суд. Воедно е продолжен и рокот за исплата на средства на Агенцијата од три месеци на шест месеци по поднесување на барањето за исплата , со цел усогласување со новите правила во Секторската спогодба за управување и спроведување на финансиската помош на Унијата според Инструментот на претпристапна помош во политиката за земјоделство и рурален развој (ИПАРД). Воедно е предвидена можност за воведување на санкции кон примачот на финансиска поддршка доколку не ги исполни договорните обврски како обврска која е наметнатата со новите правила на ИПА 2 регулативата. 
Во член 13 додадени се два нови задолжителни елементи кои треба да ги поседува договор за финансиска поддршка а тоа е начин постапка и услови за раскинување на договорот како и санкции по однос на неисполнување на одредени обврски од истиот.

Во членот 14 дадено е ново  законско решение со кое  се дава можност  на корисниците кои треба да се извршат поврат на средства истото да го сторат на рати. Ваквото ново законско решение се јави како резултат на досегашната пракса со која  беше востановено дека е невозможно во одредени ситуации да се изврши поврат на поголема сума на средства во рокот од 15 дена по прием на решението за поврат како што беше досегашното законско решение. Со ова и се олеснува положбата на странките како и нивното понатамошно функционирање како деловни субјекти и се намалува ризикот од нивно блокирање од страна на надлежните извршители, а воедно и понатаму е оставена законската можност Агенцијата повторно да бара присилна наплата на побарувањата доколку не се испочитува Договорот за исплата на долгот.

Во членот  15 е прецизирана постапката за евидентирање во Листата на лица кои извршиле злоупотреба на финансиска поддршка при што е наведен основот врз основа на кој се врши евидентирањето.

Во членот 16 е извршена своевидна дерогација од Законот за општа управна постапка каде е предвидено дека барањето поднесено по мерките во рурален развој не може да се менува, проширува или заменува до донесување на конечен управен акт, а ова од причина поради специфицноста , сложеност и поголемиот рок потребен за обработка на барањата.

Во членот 17 е извршено усогласување согласно новата Рамковна Спогодба за ИПА 2 по однос на елементите кои како обрска ги има Агенцијата при објуавување на корисниците на финансиска поддршка од мерките финансирани од страна на Европската Унија.

Во членот 18 извршени се одредени измени при вршењето на контрола на лице место, со што се направени исклучоци по однос на вршењето на контрола на самото место на оние мерки каде во Програмите е предвидено дека не ги спроведува Агенцијата. Поточно станува збор за оние мерки кај кои Агенцијата не се јавува како договорен орган, туку само врши исплата на средства по постапки кои се спроведени од страна на министерства и други органи и институции кои се јавуваат како корисници по Програмите кои ги имплементира Агенцијата.  Ова ново законско решение се наметна како потреба од причина што старото законско решение предвидуваше вршење на контрола на лице место кај сите корисници по мерките за рурален развој, но имајќи ги во предвид тогашните мерки по програмите, каде сите тие корисници беа во договорен однос со Агенцијата. Исто така во истиот член дадена е можност  кај контролата на самото место  Агенцијата да може да изврши контрола (особено на финансиските документи) кај добавувачите на барателите, или корисниците од програмите кои ги спроведува Агенцијата, како и нивните поврзани субјекти.

Во член 19 е дадена можноста да контролите на лице место се спроведат на дел или на сите барања и тоа најмалку во една од фазите пред одобрување, пред исплата или за времетраењето на договорот.
Во членот 20 членот 30-в се брише од причина што Државниот инспекторат за земјоделство не врши контрола на лице место , туку таа обрска е целосно превземена од страна на Агенцијата со измените во Законот за земјоделство и рурален развој уште во 2012 година.

Во член 21 главата за прекршочни одредби се брише  и членовите 34-а, 34-б, 34-в , 34-г и 34-д од причина што овие законски одредби се покажаа како беспредметни од причина што Агенцијата воопшто ги нема употребено ниту пак има воспоставено прекршочна комисија. А од друга страна има воспоставено механизам за вршење на поврат на средства.
Во член 22 се предвидува овој закон да влезе во сила со денот на неговото објавување во Службен весник на Република Македонија.

II. 
МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во предлог на Законот за изменување и дополнување на законот за основање на Агенција за финансиска поддршка во земјоделството и руралниот развој  се меѓусебно поврзани и се однесуваат на подобрување на постојни решенија кои се содржани во одредбите од Законот и нивно усогласување со новите правила 
на управување и спроведување на финансиската помош на Европската Унија за Република Македонија според инструментот за предпристапна помош во областа на политиките за земјоделство и рурален развој ИПА 2  како и подобрување на функционалноста на законот и доуредување на одредени постапки уредени со законот, заради поефикасно нивно спроведување.
III. 
ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Со измените на законот подобрување на постојни решенија кои се содржани во одредбите од Законот и нивно усогласување со новите правила 
на управување и спроведување на финансиската помош на Европската Унија за Република Македонија според инструментот за предпристапна помош во областа на политиките за земјоделство и рурален развој ИПА 2  како и подобрување на функционалноста на законот и доуредување на одредени постапки уредени со законот, заради поефикасно нивно спроведување.
ТЕКСТ НА ОДРЕДБИТЕ ОД ЗАКОНОТ КОИ ШТО СЕ МЕНУВААТ






Член 1

Со овој закон се уредуваат основањето, надлежностите, организацијата и начинот на вршење на работата и раководењето со Агенцијата за финансиска поддршка во земјоделството и руралниот развој и се утврдуваат изворите за обезбедување на средства за финансирање на работата на Агенцијата и нивната намена, како и други прашања од значење за развојот на земјоделството и руралните средини.
Член 2-а

Дефиниции
Одделни изрази употребени во овој закон го имаат следново значење:

1. „Барател“ е правно или физичко лице кое до Агенцијата поднесува барање и соодветна документација со цел за одобрување или исплата на финансиска поддршка од програмите кои ги спроведува Агенцијата;

2. „Барање“ е образец на барање за финансиска поддршка или барање за исплата, со потребната документација неопходна за докажување на исполнетоста на критериуми за финансиска поддршка, односно на критериумите за исплата;

3. „Билатерални договори” се договори склучени меѓу Владата на Република Македонија и Комисијата на Европските заедници, а ратификувани согласно со Уставот на Република Македонија;

4. „Контрола на лице место“ е контрола која се врши на лице место од лица овластени од страна на Агенцијата;

5. „Контролор“ е лице овластено од страна на Агенцијата, што врши контрола на лице место;

6. „Корисник“ е правно или физичко лице на кое со решение му е одобрена исплата на финансиска поддршка;

7. „Национален координатор за авторизација“ е орган на целосното децентрализирано управување на кој му е доверена целосната одговорност за финансиско управување на средствата од Буџетот на ЕУ и

8. „Финансиска поддршка“ се парични средства кои Aгенцијата ги одобрува, односно исплатува на корисникот.“

Член 7
За извршување на надлежностите од членот 6 на овој закон Агенцијата ги врши следниве работи: 

- прием, евиденција и обработка на барања за финансиска поддршка, 

- одобрување на исплата на средства, 

-организирање на финансиските, сметководствените и функциите за известување кои  се однесуваат на плаќањата согласно со овој закон, 

- внатрешна ревизија, 

-организирање, спроведување и координирање на административните и технички контроли и контролите на лице место, 

- прибирање и обработка на податоци, 

- водење бази на податоци и регистри, 

- подготовка на извештаи и анализи, 

-објавување на огласи за доставување на барања за финансиска поддршка, 

- склучување на договори со барателите на финансиската поддршка, 

- вршење на поврат на средства и 

- други работи утврдени со закон.
Член 8
Освен за работите утврдени во членот 7 алинеја 3 од овој закон, за вршење на определени работи од надлежност на Агенцијата кои бараат посебна стручност и за чие извршување се потребни соодветни стручни лица, опрема и уреди кои не ги поседува Агенцијата, Агенцијата може да склучи договор за соработка со друг орган на државната управа, јавна установа или друго правно лице, а особено со органите на државната управа надлежни за управување со работите од областа на земјоделството, шумарството и водостопанството, безбедноста на храната, финансиите, економијата, туризмот и угостителството и животната средина

Агенцијата редовно врши контрола на извршувањето на договорените работи со цел да утврди дали извршувањето на истите ги задоволува стандардите утврдени со договорот за соработка од ставот 1 на овој член.

Агенцијата останува одговорна за законито исплаќање и ефикасно извршување на работите од ставот 1 на овој член.

Член 10

Исплатата на средствата за намените од членот 2 алинеи 1, 5 и 6 на овој закон ќе се врши во согласност со законодавството на Република Македонија.

Исплатата на средствата за намените од членот 2 алинеи 2, 3 и 4 на овој закон ќе се врши во согласност со законодавството на Република Македонија и законодавството на Европската унија.
Член 11
Со Агенцијата раководи директор.

Директорот на Агенцијата го именува и разрешува Владата на Република Македонија.

За именување на директор се објавува јавен оглас во три дневни весници кои се издаваат на целата територија на Република Македонија од кои еден од весниците се издава на јазикот што го зборуваат најмалку 20% од граѓаните кои зборуваат службен јазик различен од македонскиот јазик.

За директор може да биде именувано лице кои ги исполнува следниве услови: 

1) е државјанин на Република Македонија; 

2) во моментот на именувањето со правосилна судска пресуда не му е изречена казна или прекршочна санкција забрана за вршење на професија, дејност или должност; 

3) има стекнати најмалку 240 кредити според ЕКТС или завршен VII /1 степен; 

4) има најмалку пет години работно искуство; 

5) поседува еден од следниве меѓународно признати сертификати или уверенија за активно познавање на англискиот јазик не постар од пет години: 

- ТОЕФЕЛ ИБТ најмалку 74 бода, 

- ИЕЛТС (IELTS) - најмалку 6 бода, 

- ИЛЕЦ (ILEC) (Cambridge English: Legal) - најмалку Б2 (B2) ниво, 

- ФЦЕ (FCE) (Cambridge English: First) - положен или 

- БУЛАТС (BULATS) - најмалку 60 бода и 

6) има положено психолошки тест и тест за интегритет.

Именувањето на директорот се врши врз основа на неговата стручност и компетентност.

Мандатот на директорот трае четири години.
Член 14
Директорот на Агенцијата за својата работа е одговорен пред Владата на Република Македонија, а во врска со користењето на средства од претпристапната помош на Европската унија е одговорен и пред Националниот координатор за авторизација.

Директорот на Агенцијата за својата работа и работењето на Агенцијата до Владата на Република Македонија и Министерството за земјоделство, шумарство и водостопанство доставува полугодишен и годишен извештај за реализација на програмите за финансиска поддршка во земјоделството и руралниот развој финансирани од Буџетот на Република Македонија, а во врска со користењето на средствата од претпристапната помош на Европската унија доставува извештаи и до Националниот координатор за авторизација.

Член 18

По однос на примените барања за финансиска поддршка Агенцијата издава решение кое го доставува на странката најдоцна во рок од три месеца од истекот на рокот за поднесување на барањето на финансиска поддршка утврден во програмите за финансиска поддршка, односно оглас за доставување барања за финансиска поддршка.

Поради должината и сложеноста на извршувањето на контролите при спроведувањето на одделни мерки, Агенцијата може да го издаде решението и по предвидениот рок од ставот 1 на овој член, но истиот не може да биде подолг од утврдениот рок за исплата на финансиските средства наведен во програмите за финансиска поддршка.

Одредбите од ставот 2 на овој член не се однесуваат на мерките финансирани со средства од Буџетот на Европската унија.

Член 19

Ако барањето од членот 18 став 1 на овој закон е непотполно или неразбирливо, Агенцијата го известува барателот во рок не пократок од осум дена од денот на приемот на известувањето да го дополни или појасни барањето.

Доколку во рокот од ставот 1 на овој член барателот не го дополни или појасни барањето ќе се смета дека истото не било поднесено.
Член 21

Доколку со програмите за финансиска поддршка финансирани од Буџетот на Република Македонија, Буџетот на Европската унија и/или билатералните договори е утврдено, Агенцијата склучува договори за финансиска поддршка со барателите на кои со решение им е одобрена финансиска поддршка.

Договорите од ставот 1 на овој член се склучуваат во рок определен од страна на Агенцијата кој не може да биде подолг од 30 дена од денот на приемот на решението заодобрување на финансиската поддршка.

Доколку барателот не го потпише договорот во рокот од ставот 2 на овој член ќе се смета дека се откажал од склучувањето на договорот.

Во однос на правата и обврските кои произлегуваат од договорот од ставот 1 на овој член се применуваат одредбите од Законот за облигационите односи, доколку со овој или друг закон поинаку не е определено.

Исплатата на финансиската поддршка се врши по донесено решение за исплата од страна на Агенцијата, во рок од три месеца од денот на поднесувањето на барањето за исплата.
Член 22

Договорот од членот 21 на овој закон особено содржи одредби за: 

- износот на финансиската поддршка, 

- времетраење на договорот, 

- начинот и роковите за поднесување на барање за исплата, 

- обврски на договорните страни, 

- начин и постапка за негово изменување и дополнување и 

- други елементи за исполнување на критериумите, условите од програмата за финансиска поддршка или билатералните договори.
Член 24-а

Агенцијата донесува решение за поврат на средства доколку корисникот стекнал финансиска поддршка како резултат на: 

- неправилно утврдена фактичка состојба од пријавената во барањето, 

- погрешна примена на материјалниот пропис, 

- административна грешка, или 

- неисполнување на обврските од договорите од членот 21 на овој закон.

Со решението од ставот 1 на овој член корисникот се задолжува во рок од 15 дена од денот на приемот на решението да изврши поврат на средствата.

Доколку се утврди дека корисникот стекнал финансиска поддршка како резултат на дејствија од ставот 1 на овој член Агенцијата може да изврши пребивање на средства доколку корисникот ги исполнува условите за користење на финансиска поддршка по друг основ во рамките на иста буџетска година.

Одредбите од ставот 3 на овој член не се однесуваат на мерките финансирани со средства од Буџетот на Европската унија.
Член 24-б

Агенцијата води Листа на корисници кои извршиле злоупотреба на финансиската поддршка.

Корисниците кои се евидентирани на листата од ставот 1 на овој член не можат да поднесат барање за финансиска поддршка во рок од две години од денот на евидентирањето на листата.

Листата од ставот 1 на овој член се објавува на интернет страницата на Агенцијата.

Член 25
Барањето и соодветната документација за финансиска поддршка се поднесува до Агенцијата.

Во барањето барателот е должен да достави веродостојни и вистинити податоци и исправи.

Формата и содржината на барањето од ставот 1 на овој член и соодветната документација, како и начинот и постапката за поднесување на барањето ги пропишува директорот на Агенцијата.

Прописот од ставот 3 на овој член се објавува на интернет страницата на Агенцијата.
Член 28

Агенцијата за своите активности ги известува заинтересираните субјекти согласно со Законот за слободен пристап до информации од јавен карактер.

Агенцијата е должна на својата интернет страница да ги објави корисниците на финансиската поддршка од Буџетот на Европската унија по име, општина и висина на средствата кои им се исплатени во рок од шест месеца од затворањето на буџетската година во која е исплатена финансиската поддршка.

Содржината на податоците од ставот 2 на овој член детално ја пропишува директорот на Агенцијата.
Член 30-а

Агенцијата врши контрола на лице место кај оние физички или правни лица кои се баратели или корисници од програмите на финансиска поддршка за рурален развој, финансирани од Буџетот на Република Македонија и Буџетот на Европската унија.

Баратели или корисници на финансиска поддршка се должни да обезбедат целосен и непречен пристап на контролорите до сите објекти, простории, опрема, имот и документација која е во врска со предметот на барањето и договорот од членот 21 на овој закон.

Податоците од извршената контрола на лице место се користат само за утврдување на исполнетоста на критериумите за одобрување, односно исплата на финансиска поддршка согласно со закон и договорот од членот 21 на овој закон. Контролорот е должен да ја чува деловната тајна и сите податоци што ги дознал при вршењето на контролата.

Доколку при вршењето на своите законски определени надлежности, контролорот констатира дека е сторена повреда на закон или друг пропис, односно е сторен прекршок или кривично дело, должен е без одлагање да поднесе пријава до соодветен надлежен орган.
Член 30-б
Контролата на лице место во зависност од потребите може да се спроведе: 

- пред одобрување на барањето за користење на финансиска поддршка, 

- пред исплата на финансиската поддршка или 

- за цело времетраење на договорот од членот 19 на овој закон.

Кај мерките финансирани од Буџетот на Европската унија контролата на лице место се спроведува во сите случаи наведени во ставот 1 на овој член за сите поднесени барања.

